
Wɑɑiz Eex Xus Dɑh
         
Meɑnh xɑux, wenz gueh rih gueh nɑz duc ɑul gues bɑil bɑh. 
Ndidtndɑɑdk lɑɑux, wenl dɑuc, byɑc rɑiz duc bɑil gueh 
hoongl, need hɑux jic need hɑɑnh.

Duez byɑl ludt dogtxel ndeenl nɑɑnh boz wenz. Lix ngonz 
ndeeul, bux wenz guɑs dɑh, duez byɑl ludt riɑngz bux wenz 
nɑuz: “Hohsul gɑh bɑh rih bɑh nɑz nɑɑnh lɑɑil bɑis. Duez 
wɑɑiz reengz lɑɑux, hohsul ɑul mɑɑnc bɑil mboongh ndɑngl 
hohdeec, hɑec hohdeec bɑɑngl hohsul xuɑil nɑz xuɑil rih 
mɑx.” Bux wenz xic gɑcnyiel duez byɑl ludt nɑuz, xɑɑb xez 
deec dɑuc, bux wenz gueh rih gueh nɑz duc ɑul duez wɑɑiz 
bɑil xuɑil.

Xez byɑl ludt riɑngz bux wenz dungx gɑɑngc deec, duez 
wɑɑiz qyuh ndɑel dɑh ɑɑbk, xic rooxnyiel sɑɑuh gɑɑis hɑɑus 
byɑl ludt riɑngz bux wenz nɑuz deec. Duez wɑɑiz nyɑz gɑɑis 
nɑc ngɑmc leeux, deel seedt bɑil riɑngz jongs bixnuɑngx deel 
dungx liɑngh nɑuz: “Jongs duez byɑl ludt dungx qyɑh deec 
hɑec hohrɑuz dogtnɑɑnh. Dɑuc rɑuz wɑɑnz iɑnl hohdeec, 
rɑuz ngonz ngonz duc ɑul ɑngh eex xus dɑh hɑec hohdeec 



genl.” Xɑɑb xez deec dɑuc, duez wɑɑiz idt dɑɑus guɑs dɑh 
duc ɑngh eex xus dɑh hɑec byɑl ludt genl.


